
საქმის№ 080210326012671952

საქმე№ 2/1541-26

გ ა ნ ჩ ი ნ ე ბ ა

საქართველოს სახელით

გადახდისუუნარობის განცხადებაზე

ხარვეზის დადგენის შესახებ

20 მაისი, 2026 წელი ქ. ქუთაისი

ქუთაისის საქალაქო სასამართლოს სამოქალაქო საქმეთა კოლეგია

მოსამართლე - ჯემალ გელოვანი

განმცხადებელი - აკაკი წოწონავა; ხათუნა თეთრაძე; მარიამ კრაწაშვილი; თამარ გიორგაძე;

ლადო ათანელიშვილი; შოთა ჯავარაშვილი; თამარ ნემსაძე; თათია გოგისვანიძე; დავით

კასრაძე; იანა ლარჩიკ; ზაქარია ბოლქვაძე; მანუჩარ გელაშვილი; ვადიმ შამგუნოვი; ოკსანა

ადამოვიჩ; დარეჯან რეხვიაშვილი; თამარ ოთარაშვილი; გია ცეცხლაძე; მარინა ნანობაშვილი;

სერგი ჯაჯანიძე; აკაკი მეკოკიშვილი; სერგო ბერიშვილი; ელენე იამანიძე; ოლექსანდრ

სუშკო; მარიამ თოდუა; ნათია ჩხაიძე-ფაცურია; ნათია ტვილდიანი; მაია ნონიაძე; ირმა

მეკოკიშვილი; ეკატერინე ნოზაძე; ნინო ცერცვაძე; ინდირა ირემაძე; თოთრი ელბაქიძე; ნინო

ოდიაშვილი; ქეთევან მაზმიშვილი;

წარმომადგენლები - სესილი ქადარია; ოთარ მამულია;

მოვალე - „მჯ-გრუპი კონსტრაქშენ“;

დირექტორი - ალექსანდრე ხაჭაპურიძე;

მოთხოვნა - გადახდისუუნარობის საქმის წარმოების გახსნა რეაბილიტაციის რეჟიმით

სასამართლომ ზეპირი მოსმენის გარეშე განიხილა განცხადება რეაბილიტაციის რეჟიმის

გახსნის შესახებ და

გ ა მ ო ა რ კ ვ ი ა :

ქუთაისის საქალაქო სასამართლოს განცხადებით მომართა აკაკი წოწონავას, ხათუნა

თეთრაძის, მარიამ კრაწაშვილის, თამარ გიორგაძის, ლადო ათანელიშვილის, შოთა

ჯავარაშვილის, თამარ ნემსაძის, თათია გოგისვანიძის; დავით კასრაძის; იანა ლარჩიკის;

ზაქარია ბოლქვაძის; მანუჩარ გელაშვილის; ვადიმ შამგუნოვის; ოკსანა ადამოვიჩის; დარეჯან

რეხვიაშვილის; თამარ ოთარაშვილის; გია ცეცხლაძის; მარინა ნანობაშვილის; სერგი

ჯაჯანიძის; აკაკი მეკოკიშვილის; სერგო ბერიშვილის; ელენე იამანიძის; ოლექსანდრ სუშკოს;

მარიამ თოდუას; ნათია ჩხაიძე-ფაცურიას; ნათია ტვილდიანის; მაია ნონიაძის; ირმა

მეკოკიშვილის; ეკატერინე ნოზაძის; ნინო ცერცვაძის; ინდირა ირემაძის; თოთრი ელბაქიძის;

ნინო ოდიაშვილის; ქეთევან მაზმიშვილის წარმომადგენლებმა შპს მჯ-გრუპ კონსტრაქშენის

მიმართ, „რეაბილიტაციისა და კრედიტორთა კოლექტიური დაკმაყოფილების შესახებ“

საქართველოს კანონის 43-ე, 44-ე მუხლების მიხედვით რეაბილიტაციის რეჟიმის გახსნის

მოთხოვნით.

სასამართლო გაეცნო წარმდგენილ განცხადებას და თანდართულ დოკუმენტებს, მიაჩნია, რომ

განცხადება არ აკმაყოფილებს „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის მოთხოვნებს, რის გამოც, განმცხადებელს

უნდა განესაზღვროს ვადა ხარვეზის შესავსებად, კერძოდ:

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის მე-6 მუხლის პირველი პუნქტით, გადახდისუუნარობის საქმის წარმოების დაწყების

საფუძველია მოვალის გადახდისუუნარობა ან მოსალოდნელი გადახდისუუნარობა.

გადახდისუუნარობის საქმის წარმოება იწყება რეაბილიტაციის ან გაკოტრების რეჟიმის

გახსნის მოთხოვნით გადახდისუუნარობის შესახებ განცხადების სასამართლოში შეტანით.

ამავე მუხლის მე-2 პუნქტის მიხედვით, გადახდისუუნარობის საქმის წარმოება შეიძლება

განხორციელდეს ა) რეაბილიტაციის რეჟიმით. ბ) გაკოტრების რეჟიმით.

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის 47-ე მუხლის პირველი პუნქტის თანახმად, გადახდისუუნარობის შესახებ

განცხადების მოვალის მიერ შეტანის შემთხვევაში, სასამართლო, ამ განცხადების დასაშვებად

ცნობის საკითხს წყვეტს მისი შეტანიდან 7 (შვიდი) დღის ვადაში, ხოლო აღნიშნული

განცხადების კრედიტორის მიერ შეტანის შემთხვევაში − მოვალისთვის სასამართლო

გზავნილის ჩაბარების დამადასტურებელი დოკუმენტის სასამართლოსთვის წარდგენიდან 10

დღის ვადაში. ეს ვადა სასამართლომ შეიძლება გააგრძელოს ერთჯერადად, საკუთარი

ინიციატივით, დასაბუთებული განჩინებით. გაგრძელებული ვადა არ უნდა აღემატებოდეს

გადახდისუუნარობის შესახებ განცხადების დასაშვებად ცნობის საკითხის განხილვისთვის

დადგენილ ვადას.

განსახილველ განცხადებაში მოვალე უთითებს, რომ იგი ითხოვს გადახდისუუნარობის

საქმის წარმოების დაწყებას რეაბილიტაციის რეჟიმის გახსნით.

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის 44-ე მუხლის პირველი პუნქტის „ბ“ ქვეპუნქტის თანახმად, გადახდისუუნარობის

შესახებ განცხადებაში, რომლითაც განმცხადებელი რეაბილიტაციის რეჟიმის გახსნას

მოითხოვს, მითითებული უნდა იყოს განმცხადებლის გვარი, სახელი, და მისამართი, ხოლო

თუ განმცხადებელი იურიდიული პირია -სახელწოდება, იურიდიული მისამართი, და

საიდენტიფიკაციო ნომერი (არსებობის შემთხვევაში).

განცხადებაში მითითებულია, რომ წინამდებარე განცხადებას გადახდისუუნარობის შესახებ

წარადგენს 59 (ორმოცდაცხრამეტი) ფიზიკური პირი - კრედიტორი. თუმცა არაა მათი სრული

ჩამონათვალი წარმოდგენილი ასევე განცხადებაში მითითებულია, რომ განმცხადებელთა

წარმომადგენელია სესილი ქადარია და ოთარ მამულია მაგრამ სრულად არ არის

წარმოდგენილი განმცხადებელთა მიერ გაცემული მინდობილობები.

კანონის 44-ე მუხლის მიხედვით, გადახდისუუნარობის შესახებ რეაბილიტაციის

რეჟიმის გახსნის მოთხოვნით წარმოდგენილ განცხადებასთან დაკავშირებით,

გადახდისუუნარობის შესახებ განცხადებაში, რომლითაც განმცხადებელი რეაბილიტაციის

რეჟიმის გახსნას მოითხოვს, მითითებული უნდა იყოს:

თ) რეაბილიტაციის რეჟიმის გახსნის შესახებ განმცხადებლის მოთხოვნა და იმის

დასაბუთება, რომ არსებობს რეაბილიტაციის მიზნის მიღწევის გონივრული ალბათობა;

მოცემულ შემთხვევაში განმცხადებელი ვალდებულია სრულყოფილად დაასაბუთოს

რეაბილიტაციის მიზნის მიღწევის გონივრული ალბათობა, რომელიც უნდა გამომდინარეობს

კონკრეტულ შემთხვევაში არსებული ფაქტობრივი გარემოებათა ურთიერთშეჯერების

შედეგად.

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის 48-ე მუხლის პირველი პუნქტით, თუ გადახდისუუნარობის შესახებ განცხადება არ

აკმაყოფილებს ამ კანონით დადგენილ ფორმალურ მოთხოვნებს, სასამართლო გამოიტანს

განჩინებას ხარვეზის არსებობის თაობაზე და განმცხადებელს შესაბამისი ხარვეზის

გამოსასწორებლად მისცემს 5 სამუშაო დღეს. თუ განმცხადებელი ამ ვადაში გამოასწორებს

აღნიშნულ ხარვეზს და სასამართლო დაადგენს მოვალის გადახდისუუნარობას ან

მოსალოდნელ გადახდისუუნარობას, სასამართლო გამოიტანს განჩინებას

გადახდისუუნარობის შესახებ განცხადების დასაშვებად ცნობისა და რეაბილიტაციის ან

გაკოტრების რეჟიმის გახსნის თაობაზე. წინააღმდეგ შემთხვევაში სასამართლო გამოიტანს

განჩინებას გადახდისუუნარობის შესახებ განცხადების დასაშვებად ცნობაზე უარის თქმის

თაობაზე.

სასამართლომ იხელმძღვანელა „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის მე-6, მე-9, მე-19, 44-ე, 48-ე, საქართველოს

სამოქალაქო საპროცესო კოდექსის 284-ე, 285-ე მუხლებით და

დ ა ა დ გ ი ნ ა :

1. აკაკი წოწონავას; ხათუნა თეთრაძეს; მარიამ კრაწაშვილს; თამარ გიორგაძეს; ლადო

ათანელიშვილს; შოთა ჯავარაშვილს; თამარ ნემსაძეს; თათია გოგისვანიძის; დავით

კასრაძის; იანა ლარჩიკის; ზაქარია ბოლქვაძის; მანუჩარ გელაშვილის; ვადიმ შამგუნოვის;

ოკსანა ადამოვიჩის; დარეჯან რეხვიაშვილის; თამარ ოთარაშვილის; გია ცეცხლაძე; მარინა

ნანობაშვილი; სერგი ჯაჯანიძე; აკაკი მეკოკიშვილი; სერგო ბერიშვილის; ელენე იამანიძის;

ოლექსანდრ სუშკოს; მარიამ თოდუას; ნათია ჩხაიძე-ფაცურიას; ნათია ტვილდიანის; მაია

ნონიაძის; ირმა მეკოკიშვილის; ეკატერინე ნოზაძის; ნინო ცერცვაძის; ინდირა ირემაძის;

თოთრი ელბაქიძის; ნინო ოდიაშვილს; ქეთევან მაზმიშვილს; განჩინებაში მითითებული

ხარვეზების გამოსასწორებლად, განესაზღვროს განჩინების გამოქვეყნებიდან 05 (ხუთი)

სამუშაო დღის ვადა.

2. განემარტოს განმცხადებელს, რომ თუ სასამართლოს მიერ დადგენილ ვადაში არ შეავსებს

ხარვეზს, სასამართლო გამოიტანს განჩინებას გადახდისუუნარობის შესახებ განცხადების

დასაშვებად ცნობაზე უარის თქმის თაობაზე;

3. განჩინება გამოქვეყნდეს გადახდისუუნარობის საქმის წარმოების ელექტრონულ

სისტემაში (ვებ-გვერდზე www.ecourt.ge);

4. განჩინებაზე კერძო საჩივრის შეტანა შეუძლია გადახდისუუნარობის საქმის წარმოების

პროცესის მხარეს, რომლის მიმართაც გამოტანილია განჩინება, აგრეთვე იმ პირს, რომელსაც

უშუალოდ ეხება ეს განჩინება, გადახდისუუნარობის საქმის წარმოების ელექტრონულ

სისტემაში (ვებ-გვერდზე www.ecourt.ge) მისი გამოქვეყნებიდან 05 (ხუთი) დღის ვადაში,

ქუთაისის საქალაქო სასამართლოში (მისამართი - ქუთაისი, ვ.კუპრაძის ქუჩა #11). ამ ვადის

გაგრძელება დაუშვებელია.

მოსამართლე ჯემალ გელოვანი

file:///C:\Users\n.sekhniashvili\Desktop\www.ecourt.ge
file:///C:\Users\n.sekhniashvili\Desktop\www.ecourt.ge

